
Izjava OHR-a na konferenciji
za  medije  međunarodnih
organizacija
Turisti su zainteresirani za jeftine avio linije

Visoki predstavnik i zamjenik ministra vanjskih poslova Lidija
Topić su danas u Berlinu uspješno završili prezentaciju za
predstavnike njemačke turističke industrije. Berlin je treća
stanica turneje za promociju turizma; visoki predstavnik i
ministar vanjskih poslova su održali slične prezentacije u
subotu u Haagu i jučer u Štokholmu.

U svakom od ovih prijestolnica posjetitelji su se kod bh.
delegacije,  koju  čine  tri  eksperta  za  turizam  te  visoki
predstavnik  i  ministar  vanjskih  poslova,  raspitivali  oko
inicijative  za  pokretanje  jeftinih  avio  linija  za  BiH.
Nekoliko predstavnika turističke industrije su ukazali na to
da postoji dovoljan interes na europskom tržištu za posjetu
BiH i regionu što opravdava uvođenje više letova.

Predstavnici turističke industrije su također iskazali interes
za razvoj bh. banjskog sektora.

Sutra  se  bh.  delegacija  nalazi  u  Parizu,  a  u  četvrtak  u
Londonu.

Putovanje se fokusira na promjenu još uvijek uobičajene i vrlo
štetne slike BiH.

Visoki predstavnik je podvukao napredak koji je učinjen na
stabilizaciji  bh.  ekonomije,  poboljšavanju  učinkovitosti
njenih  institucija  i  jačanju  integracije  države  u  euro-
atlantske strukture.

Održavanje  međunarodnog  povjerenje  u  BiH  je  od  suštinskog
značaja u osiguranju da se nastavi proces provedbe mira. Pored

toga,   prevođenje  bh.  turističkog  potencijala  u  zaradu  u
stranim valutama i stvaranje radnih mjesta može igrati ključnu
ulogu u dugoročnom ekonomskom razvoju ove države.   


